
Kieku I-ikel kellu jitkellem kien ikollna hafna aktar mis-soltu x’nomoghdu. Kieku
kellu jibda jirrakkonta I-grajjiet li hemm warajh konna ngibu ghajnejna wara
widnejna.

Ghaliex wara |-prodotti tal-ikel li naraw fis-swieq u s-supermarkets taghna, u
aktar grib taghna, fuq il-platt li jkollna quddiema fuq il-mejda ta’ kuljum hemm
stejjer ta’ kull xorta. Hemm stejjer tal-misthija, ta’ guh, ta’ tbatija, ta’ sfruttar, ta’
xoghol fil-bazwa; ta’ zbilan¢ bejn min m’ghandux ghaxja ta’ lejla u min jaghmel
gligh kbir minn fuq dahar haddiehor; ta’ tfal li minflok imorru I-iskola jmorru
jahdmu fl-ghelieqgi biex idawru erba’ soldi; stejjer dwar il-gerda tal-ambjent, dwar
kif intilfet hafna mill-bijodiversita; dwar prodotti ssussidjati mill-pajjizi sinjuri
mibjughin bi prezz aktar baxx milli jiswew biex tipproducihom; dwar il-konsum
eccessiv tal-ilma ghall-produzzjoni ta’ certi prodotti; stejjer ta’ ikel imkabbar bl-
ghajnuna ta’ kimi¢i minflok b’'modi tradizzjonali u naturali, sistemi li jaghmlu hsara
mhux biss lill-ambjent imma wkoll lis-sahiha tal-produtturi u tal-komunita li jghixu
fiha. Insomma, kieku I-ikel seta’ jitkellem kien itina hafna “food for thought.”

Qabel ma faqqghet il-krizi finanzjarja li bhalissa qed tolqot lid-dinja, konna
ta’ sikwit nisimghu fuq krizi ofra, dik tal-ikel, li dan l-ahhar gisha inghatat xi ftit il-
genb u m’ghadhiex tkun fost |-ahbarijiet ewlenin. Dan ma jfissirx li I-problema
ssolviet. Langas xejn. Fid-dinja hawn miljuni ta’ nies bil-guh. Ghalkemm hemm
diversi fatturi li jikkontribwixxu ghal din il-gerha, wahda mill-akbar problemi kienet
iz-zieda fil-prezzijiet tal-ikel li giet registrata f'dawn Il-ahhar ftit snin. L-ghaqda
dinjija tal-ikel, il-FAO, tikkalkula li fl-2007 in-numru ta’ nies bil-guh zdied b'xi 75
miljun biex issa gabez id-disa’ mitt miljun ruh. Minbarra I-gholi fil-prezzijiet tal-ikel,
li huwa kkontrollat mill-pajjizi s-sinjuri, il-produzzjoni tal-biofuels naqqgset sew is-
sigurta tal-ikel ta” miljuni ta’ familji. U dan fi zmien meta gatt dags illum fid-dinja ma
kien hawn daqgshekk abbundanza ta’ ikel!

Ironikament dawk li ged jintlagtu l-aktar minn din it-tragedja umana huma
[-produtturi tal-ikel infushom. Meta nghid produtturi tal-ikel mhux ged nirreferi
ghall-kumpanniji I-kbar li jiddominaw I-industrija tal-ikel, bhal Nestle, Kraft, Heinz u
Kellogg, imma ghall-bdiewa u I-familji taghhom, I-aktar dawk fil-pajjizi I-fqar tad-
dinja. In-nisa ged jintlagtu aktar mill-irgiel. Hafna nisa fin-Naha t'Isfel tad-dinja
jaghtu sehem kbir fil-produzzjoni tal-ikel (medja ta’ 50 fil-mija) ghalkemm f'certi
regjuni, bhal fil-pajjizi fin-nofsinhar tad-dezert tas-Sahara, sehem in-nisa jitla’ sa 70
jew 80 fil-mija.

Min-naha I-ohra hemm min igawdi sew mill-produzzjoni u I-bejgh tal-ikel,
specjalment il-kumpanniji multinazzjonali li ziedu I-profitti kbar li diga kellhom
min-nuqqgas ta’ ikel fil-pajjizi fqar. Dawk li ged ihaxxnu bwiethom I-aktar f'dan ix-
xenarju ingust u zbilan¢jat huma I-produtturi tal-fertilizzanti, bhal Cargill’'s Mosaic,
Sinochem u PotashCorp; il-bejjiegha taz-zrieragh, kumpanniji kbar bhal Monsanto,
DuPont u Syngenta, u dawk li jipprodu¢u u jbighu prodotti u apparat tal-
agrikoltura, bhal Cargill, ADM u ConAgra. Minhabba I-kilba ghall-flus u ghall-poter li
ghandhom dawn il-kumpanniji u l-intermedjarji taghhom fil-katina twila tal-
produzzjoni tal-ikel, il-bdiewa fgar ma jistghux iqumu fuq sagajhom. Qed jigu



mcahhda mid-dritt ghall-ikel, m’ghandhomx is-sigurta tal-ikel li ngawdu ahna u fuq
kollox m’ghandhomx sovranita fuq l-ikel li ged jipprodu¢u huma stess.

Dawn il-kuncetti - dritt, sigurta u sovranita tal-ikel - huma differenti imma
fl-istess hin marbutin hafna ma’ xulxin. Id-dritt ghall-ikel jaghmel parti mid-
Dikjarazzjoni Universali tad-drittijiet tal-bniedem tal-1948. Skont il-Gnus Maghquda,
id-dritt ghall-ikel ifisser li kulhadd ikollu acc¢ess kemm ekonomiku kif ukoll fiziku
ghal ikel bnin f'’kull zmien, u mezzi biex jakkwistah li jirrispettaw id-dinjita umana.
Filwaqt li d-dritt ghall-ikel jaghmel aktar accenn fuq li kull persuna hija intitolata
ghall-ikel, l-idea tas-sigurta tal-ikel taghti aktar importanza lill-ac¢essibilita tal-ikel, li
persuna jkollha I-flus biex tixtri l-ikel u li jkun hemm provvista ta’ ikel ghal kulhadd.

[l-kuncetti tas-sigurta u tas-sovranita tal-ikel huma aktar ricenti. L-ewwel
wiehed haredg mis-summit dinji tal-ikel li sar Ruma flI-1996 u t-tieni wiehed
introducih moviment internazzjonali ta’ bdiewa u haddiema fqar, Via Campesina, li
fl-1996 hareg b'vizjoni cara ta’ x'ghandu jitwettaq biex issir gustizzja socjali, biex
jithares il-futur ta’ miljuni ta’ produtturi zghar tal-ikel u biex il-bnedmin ma
jibqghux ikasbru I-ambjent naturali.

Is-sovranita tal-ikel tmur lilhinn miz-zewg kuncetti |-ohra u fl-istess hin
tkoprihom fiha ghax jekk komunita jkollha sovranita fuq I-ikel i tipproduci u
tikkonsma, awtomatikament tkun ukoll kisbet kemm id-dritt kif ukoll is-sigurta tal-
ikel. Skont id-dikjarazzjoni li harget mill-Forum ta’ Nyeleni li sar fil-Mali fI-2007, il-
kuncett tas-sovranita tal-ikel huwa bbazat fuq sitt principji:

1. jiffoka fuq I-ikel ghan-nies u d-dritt li kulhadd ikollu x’jiekol

2. japprezza u jghin lil dawk li jipprovdu I-ikel

3. fifittex li jgarreb lejn xulxin lill-produtturi u |-konsumaturi tal-ikel billi
jenfasizza sistemi lokali tal-ikel

4. jemmen li I-produtturi tal-ikel ghandhom id-dritt li jkollhom kontroll fuq I-

art, l-ilma, lI-annimali li jrabbu, il-hut, u z-zrieragh, u li dawn jitgawdew mill-

komunita

jibni fuq I-gherf u I-hiliet tradizzjonali tal-produtturi lokali

6. jahdem haga wahda mal-ambjent naturali, spe¢jalment meta wiehed iqis it-
theddida tat-tibdil fil-klima.

o

It-tifsira li jaghti -moviment Via Campesina tal-kuncett tas-sovranita tal-ikel
thaddan fiha perspettiva bbazata mhux biss fuq id-dritt ghall-ikel imma wkoll fuq
id-dritt li I-produtturi tal-ikel ikollhom sehem attiv u shih fid-decizjonijiet li jinvolvu
[-ghajxien taghhom. L-idea tas-sovranita tal-ikel taghti prijorita lill-biedja u s-sajd
fuq skala zghira, lill-bejgh fi swieq lokali u lill-uzu ta’ mezzi ta’ produzzjoni
sostenibbli.

Sfortunatament l-istorja tal-ikel fid-dinja ftit li xejn tirrifletti dawn il-kuncetti
sbieh li jirrispettaw id-drittijiet, il-hiliet, it-tradizzjonijiet, il-kultura u fuq kollox id-
dinjita tal-produtturi fil-pajjizi I-fqar. 1zda dan ma jfissirx li m’hemmx tama; i
m’hawnx min ged jahdem biex jikkumbatti -mewq ta’ ingustizzja u sfruttament li
jezisti fis-sistema globali tas-suq hekk imsejjah “hieles;” ma jfissirx li m’hemmx
soluzzjonijiet. Lanqas ma jfisser li |-bidla hija facli. Hija bidla li tinvolvi rivoluzzjoni
fil-hsieb u fl-ghazliet taghna. Hija wkoll triq li tmur kontra I-kurrenti stabbiliti u
ddominati minn interessi kapitalisti b’sahhithom. I1zda I-bidla bdiet. Hawn kuxjenza
akbar dwar l-ingustizzji li holgot l-industrija gganteska tal-ikel; dwar I-importanza



ta’ ghazliet responsabbli fil-hajja ta’ kuljum. Ghalhekk hawn aktar domanda ghal
ikel organiku, ikel lokali, ikel “slow” u fuq kollox ikel li jirrispetta I-jeddijiet u d-dinjita
tal-bnedmin. Fost il-movimenti li jhaddnu dawn il-principji u jemmnu fl-ideal tas-
sovranita tal-ikel hemm dak tal-Kummer¢ Gust.

Bhall-ikel, il-kummer¢ Gust ghandu hafna xi jghid fug dan is-suggett ghax il-
glieda kontra I-fagar globali u l-ingustizzja socjali hija I-qofol tieghu. II-Kummerc
Gust ihaddan ghaxar princ¢ipji bazi¢i li huma stabbiliti mill-Ghagda Dinjija tal-
Kummer¢ Gust, id-WFTO. Dawn huma:

1. il-holgien ta’ opportunitajiet ghall-produtturi ekonomikament zvantaggati

2. it-trasparenza u r-responsabbilita fit-tmexxija u fir-relazzjonijiet kummerc¢jali

kollha

[-ghajnuna biex il-produtturi jsahhu l-indipendenza taghhom

il-holgien ta’ kuxjenza kritika fix-xiri u onesta shiha fil-promozzjoni tal-

Kummer¢ Gust

il-hlas ta’ prezz li I-produtturi nfushom igisuh bhala gust

[-ugwaljanza bejn in-nisa u I-irgiel

kundizzjonijiet tax-xoghol xierqa ghall-produtturi

ir-rispett tal-Konvenzjoni tal-Gnus Maghquda dwar il-jeddijiet tat-tfal

prattici li tirrispetta I-ambjent

0. relazzjonijiet fil-kummerc mibnija fuq l-onesta, il-koperazzjoni, is-solidarjeta,
il-fidu¢ja u r-rispett reciproku.

W

S 0O NOW,

Fl-isfond ta’ din il-krizi, il-Kkummeré¢ Gust ghandu diversi rwoli: li jeduka dwar
[-gheruq u I-kawza tal-guh fid-dinja u d-diversi processi li wasslu ghal din il-krizi; li
jippromwovi I-KKummer¢ Gust bhala mod konkret kif nistghu nikkumbattu |-
inugwaljanzi li jezistu fis-sistema ezistenti tal-kummerc internazzjonali; li jaghti lill-
konsumaturi l-opportunita li jgibu I-bidla permezz tal-ghazliet zghar li jaghmlu
b’sens ta’ responsabbilta morali lejn il-bdiewa u produtturi zghar ohra fil-pajjizi I-
fgar. Ghalhekk il-Kummer¢ Gust jaghti |-poter lill-konsumaturi li jgibu I-bidla u li bil-
gesti taghhom ikunu ged jaghtu lill-produtturi |-fqar l-opportunita li jkollhom
kontroll fug hajjithom, fuq it-territorju taghhom, fug xogholhom u fuqg dak li
jipproducu.

Meta I-Kummeré¢ Gust kien ghadu fil-bidu tieghu, kienet gamet kontroversja
dwar jekk jaghmilx sens li jigi impurtat ikel baziku bhar-ross jew il-kuskus meta dan
huwa ikel tant bzonjuz ghall-komunitajiet rurali fin-Nofsinhar tad-dinja, ghax dan
gisu kien imur kontra |-principju tas-sigurta tal-ikel. Izda l-attivisti rrealizzaw i s-
sigurta tal-ikel ma tfissirx li jkollok I-ikel. Tfisser ukoll li kemm dawk li joqoghdu
f'zoni urbani kif ukoll dawk li jghixu f’zoni rurali jkollhom access ghall-ikel; tfisser
ukoll access ghax-xoghol, gligh suffi¢jenti u access ghas-swieq. Dawn huma kollha
miri li I-KKummeré Gust jipprova jilhag u hafna drabi jirnexxilu. Fil-fatt matul is-snin
il-kummer¢ Gust kellu diversi stejjer ta’ success fil-qasam ta’ prodotti tal-ikel bhar-
ross, il-kuskus, iz-zokkor, I-ghasel, il-hwawar, il-quinoa, I-ghazz, I-ghagin, il-banana u
¢-Cikkulata. Permezz ta’ dawn il-progetti, mal-eluf ta’ produtturi u I-familji taghhom
ged igawdu wkoll il-komunitajiet fejn jghixu. Bis-sahha ta-relazzjoni li jibnu ma’
diversi organizzazzjonijiet tal-Kummeré¢ Gust, dawn il-produtturi ged igawdu, kif
inhu xieraq, il-frott ta’ xogholhom u jirbhu lura d-dinjita taghhom bhala haddiema
u bhala bnedmin.



lI-Kummer¢ Gust isir ma’ produtturi fi bnadi differenti tad-dinja, imma |-
aktar fil-kontinenti tal-Asja, I-Afrika u I-Amerka Latina. Dawn jidhlu fi ftehim ma’
importaturi fil-pajjizi tan-Naha ta’ Fuq tad-dinja li jixtru minghandhom materja
prima jew prodotti lesti bi prezz gust. Naturalment |-esportaturi jridu jirrispettaw il-
principji tal-Kummer¢ Gust. L-importaturi huma organizzazzjonijiet tal-Kummer¢
Gust li jbighu dawn il-prodotti fil-hwienet dinjija li jinsabu mxerrdin mal-Ewropa, I-
Amerka ta’ fug, I-Awstralja, New Zealand u |-Gappun. Hafna mill-produtturi u |-
organizzazzjonijiet li jimpurtaw jiffurmaw koperattivi ghax il-Kkummer¢ Gust dejjem
haddan il-principji li jispiraw lill-koperattivi. Hafna mix-xoghol tal-Kummer¢ Gust
isir minn voluntiera li xogholhom mhuwiex biss li jaghmlu I-kummer¢ imma li
jxerrdu |-messagg tal-gustizzja u s-sostenibbilta fil-kummer¢. Ghalkemm il
Kummer¢ Gust dejjem zied fil-volum tal-bejgh, meta tgabbel is-sehem tieghu ma’
dak tal- kummer¢ internazzjonali bbazat fuq il-principji tas-suq hieles, tara kemm
ghadu relattivament zghir, imma qeghdin hemm.

Malta wkoll taghti s-sehem taghha f'din ir-rivoluzzjoni ta’ hsieb u ta’ azzjoni
permezz tal-Koperattiva Kummer¢ Gust (KKG) li twaqqfet fl-1996 u ilha mill-1997
tmexxi I-uniku hanut dinji li hawn f'Malta. KKG, li hija membru tad-WFTO u ta¢-CTM
Altromercato (I-ikbar organizzazzjoni tal-Kummeré¢ Gust fl-Italja), timporta diversi
prodotti, fosthom ikel. Bhal organizzazzjonijiet ohra tal-Kummer¢ Gust, il-KKG tiehu
sehem f'diversi programmi edukattivi fi skejjel u ¢entri ohra taz-zghazagh u tfittex li
tohloq kuxjenza fost il-konsumaturi. Hija I-organizzazzjoni wara l-attivita li ssir kull
sena msejha WorldFest. ll-koperattiva temmen ukoll li ghandha taghti l-appogg
taghha lill-produtturi zghar Maltin u tippromwovi I-prodotti taghhom. Mhux I-
ewwel darba li hadmet flimkien ma’ ghaqdiet lokali, bhal koperattivi ta’ bdiewa,
produtturi ta’ ikel organiku u ghaqdiet ohra, li jhaddnu prin¢ipji bhal taghha. [I-KKG
tiehu sehem ukoll fi progetti internazzjonali.

Bhalissa |-Koperattiva Kummer¢ Gust, flimkien ma’ organizzazzjonijiet tal-
Kummeré Gust minn erba’ membri godda tal-Unjoni Ewropea (I-Ungerija, ir-
Repubblika Ceka, is-Slovenja u s-Slovakkja) ged tippartecipa fi progett jismu
Enlarging Fair immexxi minn organizzazzjoni Taljana tal-Kummer¢ Gust. L-ghanijiet
tal-progett huma li tinbena koperazzjoni akbar bejn I-organizzazzjonijiet tal-
Kummer¢ Gust fil-pajjizi li ged jippartecipaw, li jitwassal il-messagg tal-Kummer¢
Gust lil aktar nies, fosthom lill-voluntiera tal-Kummer¢ Gust stess, lill-konsumaturi,
lill-istudenti, lill-istituzzjonijiet pubblici u privati, u lill-midja. 1zda forsi |-aktar fattur
importanti ta’ dan il-progett huwa I-kampanja konnessa mad-dritt ghall-ikel li se
titnieda fil-pajjizi kollha li ged jiehdu sehem fil-progett. F'Malta, il-kampanja bl-isem
ta’ Kieku I-lkel Jitkellem, se tinfetah ufficjalment fil-Jum Dinji tal-lkel fis-16 ta’
Ottubru, 2009. Kemm il-WorldFest ta’ din is-sena kif ukoll tas-sena d-diehla se
jittrattaw din it-tema.

[l-kampanja se tittratta temi komuni fil-pajjizi kollha fejn se ssir. Dawn it-
temi, li huma marbuta mal-problema tal-guh fid-dinja, jinkludu:

1. il-globalizzazzjoni tas-suq tal-ikel
2. il-katina industrijali tal-ikel li hija tradizzjonalment twila u katini qosra kemm
fin-Naha ta’ Fuq kif ukoll fin-Naha t'Isfel tad-dinja

3. is-suq tal-materja prima, bhall-kafé u I-kawkaw
4. il-prezzijiet tal-ikel u I-politika tas-sussidji u t-twaqqigh tal-prezzijiet
5. is-sitwazzjoni tan-nisa fiz-zoni rurali



6. l-ikel u l-edukazzjoni interkulturali

7. il-prodotti mibdula genetikament, il-harsien tal-bijodiversita u l-access
hieles ghaz-zrieragh

8. il-produzzjoni tal-ikel minflok il-produzzjoni ghal energija alternattiva

Din il-kampanja mhix tal-progett Enlarging Fair jew tal-Koperattiva
Kummer¢ Gust izda taghna lkoll. Kulhadd jista’ jaghti seshmu b’modi differenti biex
naghmlu differenza. I¢-CTM Altromercato, |-organizzazzjoni Taljana li hija I-mohh
wara din il-kampanja komuni, harget dekalogu ta’ affarijiet zghar li nistghu
naghmlu ahna biex naghtu sehemna f'din il-bidla rivoluzzjonarja.

Jekk irridu, kif kien jghid Gandhi, li nkunu ahna stess il-bidla i rridu ngibu,
ejjew niehdu azzjoni billi nixtru prodotti tal-Kummeré Gust; kemm jista’ jkun nixtru
hxejjex u frott organiku u prodotti tal-istagun; infittxu li nixtru minghand il-
produtturi; inharsu d-diversita bijo-kulturali; nieklu ingas laham; nevitaw il-hela;
ninvestu fi progetti finanzjarji solidali; ma nahlux energija u nuzaw l-ilma bil-ghaqal.
B’hekk bl-agir taghna u mhux bil-kliem biss inkunu nistghu nilhqu |-mira tas-
sovranita tal-ikel. Forsi ghad jigi zmien meta I-ikel ikollu stejjer aktar sbieh
xjirrakkonta u ahna nkunu parti minn dawn l-istejjer.

